
[bookmark: _GoBack]Անհրաժեշտությունը` «Որպես նվիրատվություն գույք ընդունելու և Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է Հայաստանի Հանրապետության Վայոց ձորի մարզի Եղեգիս համայնքի Վարդահովիտ գյուղի 9-րդ փողոց 6 հասցեում գտնվող հողատարածքը և նրա վրա կառուցված շինությունները (այսուհետ՝ Գույք), որպես «Արփա-Սևան հիդրոհանգույց» ջրային համակարգի սպասարկման համար անհրաժեշտ պետական սեփականության Գույք ընդունելու, Ջրային կոմիտեի հաշվեկշռում հաշվառելու և տնօրինելու անհրաժեշտությամբ:
[bookmark: _Hlk38011634]          Ընթացիկ իրավիճակը և խնդիրները՝ ՀՀ կառավարության 2022 թվականի օգոստոսի 11-ի «Որպես նվիրատվություն գույք ընդունելու և Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացնելու մասին» 1242-Ա որոշման 3-րդ կետի հանձնարարականի կատարումն ապահովելու համար 2022 թվականի ՀՀ պետական բյուջեով ֆինանսական միջոցներ նախատեսված չեն եղել։
	Ջրային կոմիտեի 2022 օգոստոսի 24-ի N 01/06/3706-2022 գրությամբ շրջանառության մեջ է դրվել ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի արդյունքում ընդունվել է ՀՀ կառավարության 2022 թվականի նոյեմբերի 24-ի  N 1801-Ն որոշումը, սակայն ՀՀ կառավարության 2022 թվականի օգոստոսի 11-ի N 1242-Ա որոշման 3-րդ կետի հանձնարարականի ժամկետը լրացել է 2022 թվականի նոյեմբերի 11-ին, որի պատճառով նոտարական գրասենյակները հրաժարվել են կնքել նվիրատվության պայմանագիրը։
	ՀՀ կառավարության 2021 թվականի փետրվարի 25-ի «Կառավարության աշխատակարգը հաստատելու մասին» N 252-Լ որոշման 124-րդ կետի համաձայն արդեն իսկ լրացած ժամկետները փոփոխման ենթակա չեն։  
	Հաշվի առնելով այն, որ պետական ֆինանսավորմամբ կառուցված և Որոտան-Արփա-Սևան հիդրոհանգույցի հավատարմագրային կառավարիչ «Արփա-Սևան» ԲԲԸ-ի տնօրինմանը հանձնված Գույքը սահմանված կարգով պետական գրանցում չի ստացել և ընդգրկված չէ Ջրային կոմիտեի հաշվեկշռում, Ջրային կոմիտեն՝ Վարդահովիտ համայնքի ղեկավարի հետ համատեղ, ուսումնասիրել և հստակեցրել է գրանցման ենթակա հողամասի և շենքերի, շինությունների մակերեսները, որից հետո 2022 թվականի ապրիլի 13-ին ՀՀ Վայոց ձորի մարզի Եղեգիս համայնքի անվամբ իրականացվել է Գույքի նկատմամբ իրավունքների պետական գրանցում (անշարժ գույքի նկատմամբ իրավունքների պետական գրանցման վկայական N 13042022-10-0018)։ Գույքի տիրապետման և դրա հետագա տնօրինման և հաշվառման համար անհրաժեշտ է Գույքն ամրացնել Ջրային կոմիտեին։
Հաշվի առնելով վերը նշվածը, ինչպես նաև Գույքի հետ կապված խնդիրների կարգավորման նպատակով անհրաժեշտություն է առաջացել սույն Նախագծի ընդունումը: 
Տվյալ բնագավառում իրականացվող քաղաքականությունը՝ Պետական սեփականություն հանդիսացող Որոտան-Արփա-Սևան հիդրոհանգույցի՝ որպես մեկ միասնական համակարգ, հավատարմագրային կառավարման հիմնադրի լիազորությունները Ջրային կոմիտեին վերապահելն է։
Կարգավորման նպատակը և բնույթը` Նախագծի ընդունման նպատակը պետական ֆինանսավորմամբ կառուցված շենքերը, շինությունները պետական սեփականություն դարձնելն է:
Նախագծի մշակման գործընթացում ներգրավված ինստիտուտները և անձիք` Նախագիծը մշակվել է Ջրային կոմիտեի կողմից:
Ակնկալվող արդյունքը` Նշված Նախագծի ընդունումը հնարավորություն կտա Ջրային կոմիտեին կազմակերպելու պետական գույքի համալրումը և արդյունավետ կառավարումը։
Տեղեկատվություն՝ Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում, ինչպես նաև այլ նորմատիվ ակտեր ընդունել անհրաժեշտ չէ։ 
Կապը ռազմավարական փաստաթղթերի հետ՝ Նախագիծը չի բխում «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերից։

Ջրային կոմիտե

